
Аннотация. Мазкур мақолада ёш футболчиларни танлаш усуллари ҳақида сўз 

боради. Мақола давомида асосли фикр ва мулоҳазалар бериб ўтилган. 

Калит сўзлар: ҳужум тактикаси, тезкор-кучлилик, ёш футболчилар. 

METHODS OF SELECTING YOUNG PLAYERS 

Abstract. In this article, the methods of selecting young players is talked about. Reasonable 

opinions and comments are given throughout the article. 

Key words: attack tactics, speed-power, young players. 

МЕТОДЫ ОТБОРА МОЛОДЫХ ИГРОКОВ 

Аннотация. Методы подбора молодых игроков в данной статье говорится о. 

Обоснованные мнения и комментарии даны на протяжении всей статьи. 

Ключевые слова: атакующая тактика, скоростно-силовые, молодые игроки. 

 

Футболчиларни танлаш ўқув-машғулот жараёнининг муҳим ва узвий қисмидир, чунки 

у спорт тайёргарлигининг асосий вазифасини ҳал этишга юқори спорт натижаларига 

эришишга ёрдам беради. 

Футболда танлаш фақат натижаларнинг анча юқори даражада бўлишинигина эмас, 

балки шуғулланувчиларнинг бир хил таркибда бўлишини ҳам таъминлайди, бу эса ўқитиш-

ўргатиш натижаларига ижобий таъсир этади. Танлашга етарлича бахо бермаслик ёки унинг 

методларининг мукаммал бўлмаслиги, одатда тузатиб бўлмайдиган зарар келтиради. 

Кўпчилик болаларнинг болалар—ўсмирлар спорт мактабларини ташлаб кетиши (бу 

ўқитишнинг турли босқичларида содир бўлади) бунга мисол бўла олади. 

Спортчиларни танлашдаги малакасизликнинг асосий сабаби – спортчининг ўқишда, 

машғулотда ва мусобақада ўсишига сабаб бўладиган шахсий сифат ва хусусиятлар 

комплекси ҳақидаги билимининг етарли эмаслигидир. Спорт фаолияти қанчалик мураккаб 

бўлса, спортчи психологик ва ҳаракат функцияларининг зарурий комплексини ташкил 

этувчи вариативлар шунчалик кўп бўлади. Шу нуқтаи назардан футбол алоҳида ўрин 

эгаллайди, чунки бу спорт туридаги муваффақият бевосита шерикларининг биргаликда 

ҳаракат қилиш (ўйнаш) системасига боғлиқ. 

Бунда шахснинг турли хил сифатлари ва хислатлари устун бўлган кишилар айниқса 

яққол ажралиб турадилар. Шунинг учун футболда танлаш масаласи биринчи навбатда 

болалар шахсини ва уларнинг бутун сифатлари ҳамда хислатларини ўрганиш билан боғлиқ. 

Танлаш томонлари: Танлашнинг уч томони: мезони, методикаси ва ташкил этилиши фарқ 

қилинади. Шахснинг танлаш вақтида ўлчанадиган ёки текшириладиган сифатлари ва 

хисларлари мезон дейилади. Масалан: спортчи ҳаракатининг тезлиги футболда танлашнинг 

муҳим мезонидир. Ўз навбатида мезон уч турга: қобилият нишоналари, истеъдод ва 

қобилиятларга бўлинади. Қобилият нишоналари бу туғма ва ҳаётнинг дастлабки йилларида 

эгалланган анатомик ва физиологик хусусиятлардир. Масалан: гавданинг, айниқса мускул 

ёки юрак-томир системасининг баъзи нисбатлари футболдаги бўлажак муваффақиятлар 

учун қобилият нишоналари бўлиб хизмат қилиши мумкин. Истеъдод шахснинг сифат ва 

хислатлари комплексидан иборат бўлиб, спортда катта ёки кичик муваффақиятларга 

эришиш имконияти шунга боғлиқдир. Танлашда истеъдод асосий мезон ҳисобланади. 

Техника ва тактика маҳорати эмас, балки маҳоратни муваффақиятли эгаллаб олишни 

таъминлайдиган сифатлар истеъдод тушунчасига киради. Бу сифатлар ҳаракат характерида 

(масалан, ҳаракатлар тезлиги ёки координацияси) ёки интеллектуал тарзда (масалан, тез 

фикр юритиш) бўлиши мумкин. 

Қобилият истеъдоддан фарқли ўлароқ, ҳаракат ва операциялар усулларидан, яъни 

кўникма ва малакалардан иборат бўлади. Бироқ, қобилиятнинг асосини кўникма ва 

малакалар ташкил этмайди, балки бу кўникмаларни йўлга солиб турувчи жараёнлар ташкил 

этади. Футболга янги келганларда унча қобилият бўлмайди. Шуғулланувчилар асосий 

техника ва тактик методларни эгаллаб, муайян тайёргарлик босқичига етганларидагина 

уларнинг қобилиятини бахолаш мумкин. Мутахассислар командасига ўйинчилар қабул 

қилинар экан, асосий мезон қилиб айнан спортчининг қобилияти олинади. Мезонларни 

ўлчаш учун қўлланиладиган усул ёки мосламалар услублар дейилади. Танлаш амалиётида 

қуйидаги услублардан: эксперт услуб, аппаратурали услуб ва тестли услублардан 

фойдаланилади. Эксперт услублар мутахассисларнинг (мураббийнинг ўзи ҳам мутахассис 

бўлиши мумкин) бўлажак ўйинчининг истеъдод даражаси ҳақидаги фикрларига асосланган 

бўлади. Агар кўпчилик мутахассисларда бу фикр бир хил бўлса, унинг ишончлилиги анча 

юқори бўлади. Аппаратурадаги услублар баҳоларнинг аниқлиги билан афзалликка эга. 

Бироқ бу баҳоларга қараб истеъдодлилик даражаси ҳақида умумий таассурот ҳосил қилиб 

бўлмайди. Айрим сифатлар ҳали бирикишда намоён бўлиши керак. Турли сифатларнинг 

бирикиб келишини ҳисобга олиб тузиладиган тестлар (синаб кўришлар) танлашнинг энг 

самарали услубларидандир. Кўрсаткичларнинг билвоситалигига қарамай, тестлар бир 

қатор муҳим афзалликларга эга. Бу афзалликлардан асосийси – футбол ўйинига 

истеъдодлигининг тестли моделини яратишнинг мумкинлигидир. 

